
Ášši Huksenlohpi 
 
OHCCIT Lukkari Nilla Olavi 
 
HUKSENBÁIKI  890-402-0011-0013 
 Luomusjärvi Pitkäniemi, 99950 KARIGASNIEMI 
 Olles eanasadji 
Giddodat namma UTSJOKI, OUTAKOSKI 
Viidodat                          1659913933 m² 
 
DOAIBMABIDJU Ođđa guolástanstobu huksen buollán stobu sadjái 
 
 Viessonr  Bissovaš huksendovddaldat Doaibmabidju 
VIESUT                 4265 1042441694                ođđa viessu 
 
Doaibmabiju maŋŋá   Viessonr. Geavahanulbmil Geardev. Hukvuoigv. Ollesv.  Saddj. 
 4265 Eana-, vuovde-  22 22 22 72 
  ja guolledoalu  
  viesut 
 
Huksema vuloš geardeviidodat 22 m² 
Ollesviidodat 22 m² 
Saddjáivuohta 72 m³ 
 
Lassečilgehus Ohcat álggahanvuoigatvuođa ovdal lobi lágafámolašvuođa.  

  
Meahciráđđehusa čuovus soahpamuššii ja mearrádusat 
12.3.2025 (MH 1165/2025) ja 2.10.2025 viesu sajušteapmái ja 
huksemii. 
 

Ovdageahčadeamit ja gullan 
 
 Lohpeohcamuša johtui bidjamis lea almmuhuvvon ja ránnjáid leat 

gullan RakL 64 § mielde. Ránnjáide lea várrejuvvon dilálašvuohta 
ovdanbuktit iežaset oaiviliid. Fuopmášahttimat eai leat boahtán. 

 
PLÁNEJEADDJIT Váldoplánejeaddji Ari Sakari Kellokumpu, 

hukseninšenevra 
   
ČUVVOSAT: Váldegirji  
 Eará čuovus  
 Eará váldotevnnet  
 Duođaštus hálddašanrievttis  
 Eará čilgehus  
 Sajádattevnnet  
 Julggabealetevnnet  
 Čuohpustevnnet  
 Vuođđotevnnet  

MEARRÁDUS Mearridan huksenlága ja dan vuođul addojuvvon njuolggadusaid 
ja mearrádusaid geažil mieđihit lobi sihke nannet ovdanbukton 
tevnnegiid čuovvunláhkai čuovvovaš eavttuiguin: 

 
 Vissui galgá gárvvistit ráhkadustevnnegiid (guoddilis ráhkadusat), 

maid galgá geahčadeamis bivddedettiin čájehit dárkkisteaddji 
virgeoapmahažžii.  
  
Meahciráđđehusa eavttuid ja soahpamušaid galgá čuovvut.  
  
Go hukse bodnečáhceguvlui ja bázahusčáhcevuogádagaid, galgá 
čuovvut Ohcejoga gieldda birassuodjalanmearrádusaid.   
  
Dollasaji ja suovvakanála huksemis galgá čuovvut YM ásahusa 
745/2017 gáibádusaid. Suodjegaskkat buolli viessooassái 
uhcimustá válmmašteaddji addin rávvagiid mielde. Suovvakanála 
allodat ásahusa mielde (uhc.. 0,8m + 0,1m gáhttolahkkemehtera 
nammii).  
  
Viesus galgá leat buollindieđiheapmi.  
  
Mieđihan huksenlága 78 §:s meroštallon álggahanvuoigatvuođa  
1800 Euro dáhkádusa vuostá. 
 

Bargojođiheaddjit           Huksenbarggu ii oaččo álggahit ovdal go 
huksenbearráigeahččoeiseváldi lea dohkkehan:  
 

 - Huksenbarggu vástideaddji bargojođiheaddji 
 
 Vástideaddji bargojođiheaddji vástida vuođđo-, ruvden- ja 

ráhkadusdárkkistusas.  
 

Geahčadeamit               Huksenbarggus álggaheamis galgá almmuhit 
huksenbearráigeahččoeiseváldái ja barggu ollašuhttima eaktun 
leat čuovvovaš doaimmaid ja geahčademiid čađaheapmi: -    
 

 - Sajádatgeahčadeapmi 
 - Loahppageahčadeapmi 
 
Heivehuvvon riekterávvagat Huksenlohpi(751/2023) 46 §. 

Guovlluidgeavahanláhka (132/1999) 16 § ja 72 §. 
Luonddusuodjalanláhka 9/2023 52 §. Meahcceguovloláhka 
(62/1991) 4 §, 7 § ja 12 §. 

Eará mearrádusat, maid galgá váldit vuhtii 
 
 - Son, guhte álggaha huksenprošeavtta, galgá fuolahit ahte 

huksen čađahuvvo huksenlága ja dan vuođul addojuvvon 
njuolggadusaid ja mearrádusaid (Rakl ja Mk) ja maid mieđihuvvon 
lobi mielde.  
- Plánejeaddjit galget sihkkarastit, ahte huksen ollašuhtto Suoma 
huksenmearrádusaid mielde.  
- Huksenprošektii álgi olmmoš galgá maid bealistis fuolahit 
huksenbarggu doarvái buori bearráigeahčus ja dárkkisteamis.  
- Huksemis galgá čuovvut guovllu lávvamearrádusaid dahje 
lávvekeahtes guovllus gieldda huksenortnega.  
- Huksemis galgá čuovvut addojuvvon cealkámušaid.  
- Huksemis galgá doarvái bures váldit vuhtii rádona 
(RT-rávakoarta 81-11099).  
- Vissui galgá gárvvistit geavahan/fuolahusgirjji.  
- Huksenbargoeatnamis galgá doallat huksenbarggu 
dárkkistanáššegirjji.  
- Bázahusčáziid galgá giehtadallat ásahusa mielde (rávvagat 
bieđggoássanguovlluide ee.RT-koarttas 66-11133).  
- Fabrihkas ráhkaduvvon dollasajiid ja suovvakanálaid sadjái 
bidjamis galgá čuovvut uhcimustá válmmašteaddji addin 
suodjegaskkaid.  
- Huksenbearráigeahču virgeoapmahaš sáhttá dahkat 
huksenbarggu áigge soittolaš dárkkistusaid 
huksenbargoeatnamii.  
- Huksenprošektii álgi olmmoš galgá fuolahit, ahte 
burginmateriála- ja huksenbázahusčielggadusas gáibiduvvon 
dieđut almmuhuvvojit Suoma birasguovddáža bajásdoallan 
dáhtavuđđui, jos bázahus- ja burginmateriálaid mearri ii leat 
uhcánaš (RakL 16 §).   
 

 

 

Mearrádusa diehtunaddin Mearrádus lea gulahuvvon Ohcejoga 
diehtofierpmádagas 10.10.2025. Gehččojuvvo, ahte mearrádusas 
lea ožžojuvvon diehtu čieža beaivve geažes das, go mearrádus 
lea gulahuvvon almmolaš gulahusain. Diehtunoažžunbeaivi lea 
17.10.2025.  
 

Huksenbarggu álggaheapmi 
 
 Huksenbarggu ii oaččo álggahit ovdal go lohpi lea lágafámolaš 

18.11.2025, jos álggahanvuoigatvuohta ii leat mieđihuvvon.  
 

Atnuiváldin                     Viesu dahje dan oasi ii oaččo váldit atnui ovdalgo dat lea 
geahčadeamis atnui dohkkehuvvon.  

Lobi fápmoáigi             Huksenbarggu galgá álggahit 18.11.2028 rádjai ja oažžut 

gárvvisin 18.11.2030 rádjai. Lohpi healbá, jos fápmoáigi ii 
erenomáš siva geažil guhkiduvvo.  
 
 

 OHCEJOHKA 09.10.2025  
 
 

 

 
Vuolláičálli Joni Kiemunki 
 Huksendárkkisteaddji 
 
Diehtun Juohkin:  

Ohcci, Meahciráđđehus 

NJULGENGÁIBÁDUSRÁVVAGAT 
 
 Dán mearrádussii duhtameahttun olmmoš sáhttá dahkat čálalaš 

vuigengáibádusa. Mearrádussii ii oaččo ohcat nuppástusa 
duopmostullui váidimiin.  
  
  
Vuigengáibádusvuoigatvuohta 
  
Vuoigatvuohta vuigengáibádusa dahkamii lea:  
  
- bálddalas dahje buohtalas giddodaga dahje eará viidodaga 
oamasteaddjis dahje hálddašeaddjis;  
- dakkár giddodaga dahje eará viidodaga oamasteaddjis ja 
hálddašeaddjis, gean huksemii dahje eará atnui mearrádus sáhttá 
mearkkašahtti láhkai váikkuhit;  
- sus, gean ássamii, bargamii dahje eará diliide prošeakta sáhttá 
fuopmášahtti láhkai váikkuhit;  
- sus, gean vuoigatvuhtii, geatnegasvuhtii dahje ovdui mearrádus 
njuolga váikkuha;  
- gielddas;  
- ránnjágielddas, man eanageavaheami plánemii mearrádus 
váikkuha;  
- museaeiseválddis, jos mearrádus guoská riikkaviidosaččat 
dahje eanagottálaččat mearkkašahtti suodjaluvvon 
huksenčuozáhaga;  
- eará eiseválddis dan doaibmasuorgái gullevaš áššiin, sihke;  
- dan doaibmaguovllus registrerejuvvon servošis, man ulbmilin lea 
birrasa-, dearvvašvuođa- dahje luonddusuodjaleami ovddideapmi, 
jos huksenlohpi guoská vistti prošeavttas, masa heivehuvvo 
birasváikkuhusaid árvvoštallanmeannudeamis addojuvvon láhka.  
  
Jos huksenlobis meroštallon huksen mearkkaša burginlobi 
eaktudeaddji riikkaviidosaččat dahje eanagottálaččat 
mearkkašahtti vistti burgima, váidinvuoigatvuohta huksenlobis lea 
maiddái ealáhus-, johtolat- ja birasguovddážis.   
  
  
Vuigengáibádusáigi 
  
Vuigengáibádusa galgá dahkat 30 beaivve geažes das, go lea 
ožžon mearrádusa diehtun.  
  
Vuigengáibádusa galgá doaimmahit Ohcejoga gildii mearreáiggi 
maŋimuš beaivve ovdal gielddadoaimmahaga giddaneami. Jos 
vuigengáibádus sáddejuvvo boastta mielde, galgá reivve guođđit 
bostii nu árrat, ahte boasta geargá doaimmahit dan 
vuigengáibáduseiseváldái maŋimustá vuigengáibádusáiggi 

maŋimuš beaivve ovdal Soađegili gieldda registrerenkantuvrra 
giddaneami.  
  
Gehččojuvvo, ahte mearrádusas lea ožžojuvvon diehtu čieža 
beaivve geažes das, go mearrádus lea gulahuvvon almmolaš 
gulahusain.  
  
Diehtunoažžunbeaivi ii lohkkojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje jonssotruohtta 
dahje árgalávvardat, de vuigengáibádusa oažžu doaimmahit 
vuosttas árgabeaivve dan maŋŋá.  
  
  
Mearrádusa diehtunaddin 
  
Mearrádus lea gulahuvvon Ohcejoga gieldda almmolaš 
diehtofierpmádagas 10.10.2025.  
  
  
Vuigengáibáduseiseváldi 
  
Eiseváldi, geasa vuigengáibádus dahkkojuvvo, lea Ohcejoga 
eallinfápmo- ja teknihkalaš lávdegoddi Vuigengáibádus 
doaimmahuvvo:  
  
Ohcejoga gielda   
Eallinfápmo- ja teknihkalaš lávdegoddi  
PL 41, 99981 Utsjoki  
e-boasta: kunnanvirasto@utsjoki.fi  
uksačujuhus: Virastotalo, Luossa 1a  
rabas: árgan dmu 9.00 - 15.00  
  
  
  
Vuigengáibádusa hápmi ja sisdoallu 
  
Vuigengáibádusa galgá dahkat čálalaččat. Maiddái 
elektrovnnalaš áššegirji deavdá čálalaš hámi gáibádusa.  
  
Vuigengáibádusas galgá almmuhit:  
  
- mearrádusa, masa ohcá vuigema  
- mainna lágiin mearrádusa galgá vuiget  
- maiguin ákkaiguin gáibida vuigema.  
  
Vuigengáibádusas galgá lassin almmuhit dahkki nama, 
ruovttugieldda, boastačujuhusa ja telefonnummira.  

Jos vuigengáibádusa sáhttá addit diehtun elektrovnnalaš diehtun, 
de bivdit almmuhit oktavuohtadiehtun maiddái e-boastačujuhusa.  
 

 


